
Հոդված 1. «Հաշտարարության մասին» 2018 թվականի հունիսի 13-ի ՀՕ-351-Ն օրենքի այսուհետ՝ Օրենք 2-րդ հոդվածի 3-րդ մասում «լուծմանը» բառից հետո լրացնել «մեկ կամ մի քանի (համահաշտարարություն)» բառերը։ 

Հոդված 2. Oրենքի 5-րդ հոդվածը լրացնել նոր` 4-րդ մասով.
«4. Մշտապես գործող հաշտարարական հաստատությունը կարող է սահմանել իր անդամների վարքագծի կանոնները, որոնք չպետք է հակասեն սույն օրենքով սահմանված վարքագծի կանոններին:»:

Հոդված 3. Օրենքի 9-րդ հոդվածում՝
1) 7-րդ մասը լրացնել նոր` երկրորդ նախադասությամբ. «Դիմումի մեջ համապատասխան նշման դեպքում արդարադատության նախարարության կողմից կարող է նշանակվել հաշտարարական հաստատություն:».
2) 7.1-ին մասում «հաշտարարի» բառերից հետո լրացնել «կամ հաշտարարական հաստատության» բառերը.
3) 7.2-րդ մասում «հաշտարարի» բառից հետո լրացնել «կամ հաշտարարական հաստատության» բառերը, իսկ «հաշտարարին» բառից հետո լրացնել. «կամ հաշտարարական հաստատությանը» բառերը:

Հոդված 4. Օրենքի 10-րդ հոդվածի 1-ին մասը լրացնել նոր՝ երկրորդ նախադասությամբ.
«Կողմերի համաձայնությամբ կամ մշտապես գործող հաշտարարական հաստատության կանոններով կարող են սահմանվել հաշտարարության սկզբի վերաբերյալ այլ կարգավորումներ:»:

Հոդված 5. Օրենքի 11.1-ին հոդվածի 3-րդ մասը լրացնել երկրորդ նախադասությամբ. 
«Դիմումի մեջ համապատասխան նշման դեպքում արդարադատության նախարարության կողմից կարող է նշանակվել հաշտարարական հաստատություն։»: 

Հոդված 6. Օրենքի 11.2-րդ հոդվածի 1-ին մասը լրացնել նոր՝ երկրորդ նախադասությամբ. 
«Հաշտարարության գործընթացին մշտապես գործող հաշտարարական հաստատություն ներգրավելու դեպքում ծանուցումներն իրականացվում են այդ հաստատության հաշտարարության կանոններին համապատասխան:»:

Հոդված 7. Օրենքի 12-րդ հոդվածի 1-ին մասը լրացնել նոր 3-րդ կետով. 
«3) մշտապես գործող հաշտարարական հաստատության կողմից սահմանված ծախսերը՝ հաշտարարությունը հաշտարարական հաստատության միջոցով իրականացվելու դեպքում։»

Հոդված 8. Օրենքի 12.1-ին  հոդվածը լրացնել նոր՝ 4-6-րդ մասերով.
«4. Ամբողջությամբ կամ մասնակի առցանց հաշտարարություն իրականացնելու դեպքում հաշտության համաձայնությունը կարող է ստորագրվել էլեկտրոնային եղանակով։
5. Ամբողջությամբ կամ մասնակի առցանց հաշտարարություն իրականացնելու դեպքում հաշտության համաձայնություն կարող է կնքվել կողմերի ստորագրությամբ մեկ փաստաթուղթ կազմելու, ինչպես նաև փոստային, հեռագրային, հեռատիպային, հեռախոսային, էլեկտրոնային կամ կապի այլ միջոցներով փաստաթղթեր փոխանակելու միջոցով:
6. Սույն հոդվածի 4-րդ և 5-րդ մասերով նախատեսված դեպքերում հաշտության համաձայնությունը համարվում է կնքված այդ համաձայնությամբ նշված օրը:»:

Հոդված 9. Օրենքը լրացնել նոր 12.2 հոդվածով.
«Հոդված 12.2. Համահաշտարարությունը
1. Կողմերի փոխադարձ համաձայնության առկայության կամ օրենքով նախատեսված այլ դեպքերում հաշտարարությունը կարող է իրականացվել մի քանի հաշտարարներ ներգրավելու միջոցով:
2. Համահաշտարարության նկատմամբ կիրառելի են սույն օրենքով նախատեսված կանոններն այնքանով, որքանով այլ բան նախատեսված չէ սույն հոդվածով կամ չի բխում համահաշտարարության էությունից:
3. Հաշտարարների ընտրության վերաբերյալ համաձայնության բացակայության դեպքում հաշտարարները նշանակվում են արդարադատության նախարարության, իսկ մշտապես գործող հաշտարարական հաստատություն ներգրավելու դեպքում՝ այդ հաստատության հաշտարարության կանոններին համաձայն:
4. Հաշտարարների վարձատրության չափը որոշվում է կողմերի և հաշտարարի միջև համաձայնությամբ, բացառությամբ օրենքով նախատեսված դեպքերի: Ծախսերը բաշխվում են կողմերի համաձայնությամբ, իսկ համաձայնության բացակայության դեպքում ծախսերը հավասարաչափ բաշխվում են կողմերի միջև կամ մշտապես գործող հաշտարարական հաստատության կանոններին համաձայն։ 
Հոդված 10. Օրենքի 17-րդ հոդվածի 1-ին մասում «հաշտարարները» բառից հետո լրացնել «և մշտապես գործող հաշտարարական հաստատությունները» բառերը։

Հոդված 11. Օրենքի 23.1-ին  հոդվածի 1-ին մասը լրացնել նոր՝ 5-րդ կետով.
«5) հաշտարարական հաստատության կողմից ներկայացված հաղորդումը՝ հաշտարարի՝ կարգապահական պատասխանատվության հիմք հանդիսացող խախտում կատարելու մասին։».

Հոդված 12. Օրենքը լրացնել նոր՝ 3.1-ին գլխով.

«ԳԼՈՒԽ 3.1
ՄԻՋԱԶԳԱՅԻՆ ՀԱՇՏՈՒԹՅԱՆ ՀԱՄԱՁԱՅՆՈՒԹՅԱՆ ՃԱՆԱՉՈՒՄԸ ԵՎ ՀԱՐԿԱԴԻՐ ԿԱՏԱՐՈՒՄԸ
Հոդված 12.2. 	Միջազգային հաշտության համաձայնության ճանաչումը և հարկադիր կատարումը
1. Միջազգային առևտրային վեճերը լուծող հաշտության համաձայնությունը (միջազգային հաշտության համաձայնություն), որը կայացվել է Հայաստանի Հանրապետության կողմից վավերացված միջազգային կոնվենցիայի անդամ որևէ այլ պետության տարածքում, կարող է ճանաչվել և ի կատար ածվել սույն օրենքով և ՀՀ քաղաքացիական դատավարության օրենսգրքով սահմանված կարգով:
2. Կատարման համար միջնորդող կողմը պետք է ներկայացնի միջազգային հաշտության համաձայնության պատշաճ ձևով վավերացված բնօրինակը կամ պատշաճ ձևով վավերացված պատճենը, ինչպես նաև սույն օրենքի 9-րդ հոդվածում նշված հաշտարարության վերաբերյալ համաձայնության բնօրինակը կամ դրա պատշաճ ձևով վավերացված պատճենը: Եթե միջազգային հաշտության համաձայնությունը կամ հաշտարարության վերաբերյալ համաձայնությունը շարադրված չէ հայերենով, ապա կողմը ներկայացնում է դրա պատշաճ ձևով վավերացված հայերեն թարգմանությունը:
3. Հայաստանի Հանրապետության տարածքից դուրս կնքված միջազգային հաշտության համաձայնությունները փոխադարձության սկզբունքով ճանաչվում և ի կատար են ածվում Հայաստանի Հանրապետության տարածքում՝ սույն օրենքին, այլ իրավական ակտերին և Հայաստանի Հանրապետության միջազգային պայմանագրերին համապատասխան: Ընդ որում, փոխադարձությունը համարվում է առկա, եթե այլ բան ապացուցված չէ:

Հոդված 12.3. 	Միջազգային հաշտության համաձայնության ճանաչման և հարկադիր կատարման համար դիմում ներկայացնելը
1. Սույն օրենքի 12.2-րդ հոդվածի 1-ին մասով սահմանված դեպքերում միջազգային հաշտության համաձայնությունը ենթակա է ճանաչման և հարկադիր կատարման կողմերից մեկի դիմումի հիման վրա:
2. Միջազգային հաշտության համաձայնության ճանաչման և հարկադիր կատարման համար դիմումը կարող է ներկայացվել միջազգային հաշտության համաձայնությունը կնքելու պահից մեկ տարվա ընթացքում:
3. Միջազգային հաշտության համաձայնության ճանաչման և հարկադիր կատարման համար դիմումը ներկայացվում է համապատասխան դատարանին:

Հոդված 12.4. 	Միջազգային հաշտության համաձայնության ճանաչման և հարկադիր կատարման դիմումը մերժելը
1. Միջազգային հաշտության համաձայնության ճանաչումը և հարկադիր կատարումը, որը կնքվել է Հայաստանի Հանրապետության կողմից վավերացրած կոնվենցիայի անդամ որևէ այլ  պետության տարածքում, կարող է մերժվել, եթե դատարանը պարզի, որ.
1) հաշտության համաձայնության կողմերից մեկը, իր հանդեպ կիրառելի իրավունքի համաձայն, եղել է անգործունակ, կամ հաշտարարության վերաբերյալ համաձայնությունն անվավեր է` կողմերի ընտրած իրավունքի կամ այդպիսին ընտրած չլինելու դեպքում` միջազգային հաշտության համաձայնության կնքման երկրի օրենսդրությամբ, 
2) հաշտության համաձայնությունը առոչինչ է, կորցրել է ուժը, կամ չի կարող կատարվել այն օրենքին համապատասխան, որն ընտրել են կողմերը, իսկ այդպիսին ընտրած չլինելու դեպքում իսկ այդպիսի ընտրության բացակայության դեպքում այն երկրի օրենքի համաձայնն, որը դատարանը կդիտի կիրառելի, չունի պարտադիր ուժ կամ դրա պայմաններին համապատասխան չի համարվում վերջնական, ենթարկվել է փոփոխությունների,
3) հաշտության համաձայնությամբ ամրագրված պարտավորությունները կատարվել են կամ հստակ ու հասկանալի չեն,
4) աջակցության ցուցաբերումը հակասում է հաշտության համաձայնության պայմաններին,
5) հաշտարարի կողմից թույլ են տրվել հաշտարարի կամ հաշտարարության չափանիշների այնպիսի լուրջ խախտումներ, առանց որոնց կողմը չէր կնքի հաշտության համաձայնություն,
6) հաշտարարը կողմերին չի բացահայտել բոլոր այն հանգամանքները, որոնք կասկածի տակ են դնում իր անաչառությունն ու անկախությունը, և այդպիսի չբացահայտումը էական ազդեցություն է ունեցել կողմերից մեկի վրա, քանի որ այդպիսի հանգամանքների բացահայտման դեպքում կողմը չէր կնքի հաշտության համաձայնություն,
7) հաշտության համաձայնության ճանաչումը կամ կատարումը հակասում է Հայաստանի Հանրապետության հանրային կարգին:

Հոդված 13. Եզրափակիչ մաս և անցումային դրույթ
1. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը, բացառությամբ 12-րդ հոդվածի, որն ուժի մեջ է մտնում Հայաստանի Հանրապետության կողմից «Մեդիացիայի արդյունք հանդիսացող՝ վեճերի կարգավորման վերաբերյալ միջազգային համաձայնագրերի մասին» Միավորված ազգերի կազմակերպության կոնվենցիայի վավերացմանը հաջորդող տասներորդ օրը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈԻԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հոդված 1.  2018 թվականի փետրվարի 9-ի Հայաստանի Հանրապետության քաղաքացիական դատավարության օրենսգրքի (այսուհետ՝ Օրենսգիրք)  5-րդ հոդվածի 2-րդ մասի «բ» կետում «շրջադարձ կատարելու» բառերից հետո լրացնել «միջազգային հաշտության համաձայնության ճանաչման և հարկադիր կատարման» բառերը:

Հոդված 2. Օրենսգրքի 105-րդ հոդվածի 1-ին մասի 9-րդ կետում «գումարը» բառից հետո լրացնել «, ինչպես նաև մշտապես գործող հաշտարարական հաստատությանը վճարվող գումարը» բառերը:

Հոդված 3.  Օրենսգրքի 184-րդ հոդվածում՝ 
1) 1-ին մասում «հաշտարարի» բառից հետո լրացնել «կամ հաշտարարական հաստատության» բառերը.
2) 4-րդ մասում «հաշտարարի» բառերից հետո լրացնել «կամ հաշտարարական հաստատության» բառերը, իսկ «առաջարկ չներկայացվելու» բառերից հետո լրացնել «, կողմերի միջև համաձայնության բացակայության».
3) 5-րդ մասում «հաշտարարի» բառերից հետո լրացնել «կամ հաշտարարական հաստատության» բառերը, իսկ «հաշտարար» բառից հետո լրացնել «կամ հաշտարարական հաստատություն» բառերը.

Հոդված 4.  Օրենսգրքի 187-րդ հոդվածը լրացնել նոր՝ 5-րդ մասով. 
«5. Եթե կողմերը նախընտրել են հաշտարարությունն իրականացնել մշտապես գործող հաշտարարական հաստատություն ներգրավելու միջոցով, ապա հաշտարարական հաստատությանը վճարված այլ ծախսերը կրում են հավասարաչափ:»:

Հոդված 5. Օրենսգրքի 288-րդ հոդվածում՝
1) 1-ին մասում «վեց ամսվա» բառերը փոխարինել «մեկ տարվա» բառերով.
2) լրացնել նոր՝ 2-րդ մասով. 
«2. Օտարերկրյա ֆիզիկական և իրավաբանական անձինք իրավունք ունեն դիմել Երևան քաղաքի առաջին ատյանի ընդհանուր իրավասության քաղաքացիական դատարան՝ Հայաստանի Հանրապետության արտոնագրված հաշտարարի մասնակցությամբ արտադատական կարգով կնքված հաշտության համաձայնությունը դատարանի կողմից հաստատելու պահանջով։»։
Հոդված 6. Օրենսգրքի 290-րդ հոդվածը լրացնել նոր՝ 3-րդ  և 4-րդ մասերով.
«3. Առանձին դեպքերում դատարանը կարող է դիմողին մատնանշել հաշտության համաձայնությունը մերժելու հիմք հանդիսացող հանգամանքները, որոնք կողմը պարտավոր է փոխել ծանուցումը ստանալուն հաջորդող 10 օրվա ընթացքում: Դատարանը վճիռ է կայացնում փոփոխված հաշտության համաձայնությունը ստանալու համար սահմանված ժամկետից հետո՝ յոթնօրյա ժամկետում, առանց դատական նիստ հրավիրելու։
4. Արտոնագրված հաշտարարի մասնակցությամբ արտադատական կարգով կնքված հաշտության համաձայնությունը հաստատելու գործով եզրափակիչ դատական ակտով հաշտության համաձայնության տեքստը  չի հրապարակվում:»:

Հոդված 7. Հինգերորդ ենթաբաժնի վերնագրում «վերաբերյալ» բառից հետո լրացնել «միջազգային հաշտության համաձայնության ճանաչման և հարկադիր կատարման վերաբերյալ դիմումներով» բառերը:



Հոդված 8. Օրենսգիրքը լրացնել նոր՝ 48.1-ին գլխով.

«ԳԼՈՒԽ 48.1
ՄԻՋԱԶԳԱՅԻՆ ՀԱՇՏՈՒԹՅԱՆ ՀԱՄԱՁԱՅՆՈՒԹՅԱՆ ՃԱՆԱՉՄԱՆ ԵՎ ՀԱՐԿԱԴԻՐ ԿԱՏԱՐՄԱՆ ՎԵՐԱԲԵՐՅԱԼ ԴԻՄՈՒՄՆԵՐՈՎ ԳՈՐԾԵՐԻ ՎԱՐՈՒՅԹԸ

Հոդված 335.1.	Միջազգային հաշտության համաձայնությունների ճանաչումը և կատարումը
1. Միջազգային առևտրային վեճերը լուծող հաշտության համաձայնության (միջազգային հաշտության համաձայնություն) ճանաչումն ու կատարումն իրականացնում է Երևան քաղաքի առաջին ատյանի ընդհանուր իրավասության քաղաքացիական դատարանը:
2. Միջազգային հաշտության համաձայնության ճանաչման և հարկադիր կատարման հարցերը քննվում են հաշտության համաձայնության կողմի դիմումի հիման վրա:
3. Կողմը կարող է դիմել դատարան միայն հաշտության համաձայնությունը ճանաչելու համար՝ կախված նման համաձայնության բնույթից:
4. Կատարում պահանջող միջազգային հաշտության համաձայնությունը ճանաչելու և կատարելու վերաբերյալ դիմումը կարող է ներկայացվել ճանաչման և հարկադիր կատարման` դրա կնքման օրվանից մեկ տարվա ընթացքում:

Հոդված 335.2.	Դիմումին ներկայացվող պահանջները
1. Միջազգային հաշտության համաձայնության ճանաչման և հարկադիր կատարման վերաբերյալ դիմումի մեջ պետք է նշվեն՝
1) դատարանի անվանումը, որտեղ ներկայացվում է դիմումը.
2) հաշտարարի անունը, իսկ հաշտարարական հաստատության դեպքում՝ նաև հաշտարարական հաստատության  (անվանումը), վայրը և կազմը.
[bookmark: _heading=h.gjdgxs]3) հաշտության համաձայնության կողմերի անունները (անվանումները), բնակության (գտնվելու) վայրը, դիմող ֆիզիկական անձի անձը հաստատող փաստաթղթի տվյալները, դիմող իրավաբանական անձի պետական գրանցման համարը.
5) հաշտության համաձայնության կնքման տարին, ամիսը, ամսաթիվը և համարը (առկայության դեպքում).
6) դիմողի պահանջը՝ հաշտության համաձայնությունը ճանաչելու և կատարելու մասին.
7) կից ներկայացվող փաստաթղթերի ցանկը:
2. Միջազգային հաշտության համաձայնության ճանաչման և հարկադիր կատարման վերաբերյալ դիմումին կից ներկայացվում են միջազգային հաշտության համաձայնության բնօրինակը կամ դրա պատշաճ ձևով վավերացրած կրկնօրինակը և ապացույց առ այն, որ հաշտության համաձայնությունը կնքվել է հաշտարարության արդյունքում։
3. Սույն հոդվածի 2-րդ մասում նշված փաստաթղթերի պատճենները կարող են վավերացվել մշտապես գործող միջազգային հաշտարարական հաստատության կողմից, իսկ եթե վեճը լուծվել է հաշտարարի կողմից առանց հաշտարարական հաստատություն ներգրավելու՝ նոտարական կարգով:
4. Միջազգային հաշտության համաձայնության ճանաչման և հարկադիր կատարման վերաբերյալ դիմումին կից նաև ներկայացվում են պետական տուրքը վճարված լինելը հավաստող փաստաթուղթ՝ միջազգային հաշտության համաձայնությունը կատարելու համար կատարողական թերթ տալու մասին դատարան դիմում ներկայացնելու համար «Պետական տուրքի մասին» Հայաստանի Հանրապետության օրենքով նախատեսված կարգով և չափով:
5. Սույն օրենսգրքի 291.1-ին հոդվածի, ինչպես նաև սույն հոդվածով սահմանված պահանջների խախտմամբ ներկայացված դիմումը ենթակա է վերադարձման այն ներկայացրած անձին՝ սույն օրենսգրքի 127-րդ հոդվածով սահմանված կարգով:

Հոդված 335.3.	Դիմումի քննությունը
1. Միջազգային հաշտության համաձայնության ճանաչման և հարկադիր կատարման վերաբերյալ դիմումը քննվում և դրա վերաբերյալ որոշում է կայացվում դիմումը վարույթ ընդունելու օրվանից երկու ամսվա ընթացքում՝ առանց դատական նիստ հրավիրելու, եթե այլ բան նախատեսված չէ Հայաստանի Հանրապետության միջազգային պայմանագրերով:
2. Դատարանը սույն հոդվածի 1-ին մասով նախատեսված ժամկետում կարող է հրավիրել դատական նիստ, եթե դա թելադրված է գործի լուծման համար նշանակություն ունեցող հանգամանքների և գործում առկա ապացույցների վերաբերյալ պարզաբանումներ ստանալու անհրաժեշտությամբ:
3. Գործի քննության արդյունքով կայացվող եզրափակիչ դատական ակտի հրապարակման ժամանակը և վայրը նշվում են դիմումը վարույթ ընդունելու մասին որոշման մեջ:
4. Դատարանը գործի քննության ժամանակ պարզում է «Հաշտարարության մասին» Հայաստանի Հանրապետության օրենքով նախատեսված միջազգային հաշտության համաձայնության ճանաչման և կատարման հիմքերի առկայությունը կամ բացակայությունը:

Հոդված 335.4.	Միջազգային հաշտության համաձայնության ճանաչումը և հարկադիր կատարումը մերժելը
1. Միջազգային հաշտության համաձայնության ճանաչումը և հարկադիր կատարումը մերժվում է «Հաշտարարության մասին» Հայաստանի Հանրապետության օրենքով սահմանված հիմքերի առկայության դեպքում:

Հոդված  335.5.	Միջազգային հաշտության համաձայնության ճանաչման և հարկադիր կատարման գործով դատարանի որոշումը
1. Միջազգային հաշտության համաձայնության ճանաչման և հարկադիր կատարման վերաբերյալ դիմումի քննության արդյունքով դատարանը կայացնում է որոշում, որը պետք է բավարարի սույն օրենսգրքի 200-րդ հոդվածով սահմանված պահանջները:
2. Դատարանի որոշման մեջ պետք է նշվեն՝
1) միջազգային հաշտության համաձայնությունը հաստատած հաշտարարի կամ մշտապես գործող միջազգային հաշտարարական հաստատության անունը (անվանումը), վայրը և կազմը.
2) կողմերի անունները (անվանումները).
3) միջազգային հաշտության համաձայնության տարին, ամիսը, ամսաթիվը և վայրը.
4) դատարանի եզրահանգումը՝ միջազգային հաշտության համաձայնությունը ճանաչելու և հարկադիր կատարելու կամ միջազգային հաշտության համաձայնության ճանաչումը և հարկադիր կատարումը մերժելու մասին:
3. Դատարանի որոշումը հրապարակվում է վճռի հրապարակման համար սույն օրենսգրքով սահմանված կարգով և օրինական ուժի մեջ է մտնում հրապարակման պահից յոթ օր հետո, եթե դրա դեմ վերաքննիչ բողոք չի բերվում:

Հոդված 335.6. Միջազգային հաշտության համաձայնության հարկադիր կատարումը
1. Միջազգային հաշտության համաձայնությունը կատարվում է այն ճանաչելու և հարկադիր կատարելու մասին վճիռ կայացրած դատարանի տված կատարողական թերթի հիման վրա՝ սույն օրենսգրքի և «Դատական ակտերի հարկադիր կատարման մասին» Հայաստանի Հանրապետության օրենքի համաձայն:»:

Հոդված 9. Օրենսգրքի 361-րդ հոդվածը լրացնել նոր՝ 14.1-ին մասով.
«14.1) միջազգային հաշտության համաձայնության ճանաչման և հարկադիր կատարման վերաբերյալ դիմումի քննության արդյունքով կայացված որոշումը.»:

Հոդված 10. Եզրափակիչ մաս և անցումային դրույթ
1. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրը, բացառությամբ 1-ին, 7-րդ, 8-րդ և 9-րդ հոդվածների, որոնք ուժի մեջ են մտնում Հայաստանի Հանրապետության կողմից «Հաշտարարության արդյունք հանդիսացող՝ վեճերի լուծման վերաբերյալ միջազգային համաձայնագրերի մասին» Միավորված ազգերի կազմակերպության կոնվենցիայի վավերացմանը հաջորդող տասներորդ օրը:

ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Պետական տուրքի մասին» 1997 թվականի դեկտեմբերի 27-ի ՀՕ-186 օրենքի 9-րդ հոդվածի 1-ին մասում`
1) լրացնել 9.6-րդ կետով.
«9.6) միջազգային հաշտության համաձայնության ճանաչման և հարկադիր կատարման վերաբերյալ դիմումների համար՝ բազային տուրքի 20-ապատիկ չափով.
2) 10-րդ կետը լրացնել «ժը» ենթակետով.
«ժը. միջազգային հաշտության համաձայնության ճանաչման և հարկադիր կատարման վերաբերյալ դիմումների համար՝ բազային տուրքի 30-ապատիկ չափով.»:

Հոդված 2.  Եզրափակիչ մաս և անցումային դրույթ
1. Սույն օրենքն ուժի մեջ է մտնում Հայաստանի Հանրապետության կողմից «Հաշտարարության արդյունք հանդիսացող՝ վեճերի լուծման վերաբերյալ միջազգային համաձայնագրերի մասին» Միավորված ազգերի կազմակերպության կոնվենցիայի վավերացմանը հաջորդող տասներորդ օրը:

